
Saúda
Alcaldesa da Coruña

Queridos membros da Sociedade Filatélica da Coruña.

É unha honra para min dirixirme a vos neste momento tan especial, marcado polo 
recordo e a admiración cara un dos xigantes da arte do século XX. No 50 aniversario 
do falecemento de Pablo Picasso, reunímonos como amantes da arte e a filatelia para 
render homenaxe a un mestre cuxa influencia perdura en cada trazo da súa xenialida-
de, ao tempo que celebramos a súa contribución á Coruña.

A arte picassiana transcendeu fronteiras e xeracións coa súa xenialidade revoluciona-
ria, deixando unha marca indeleble na historia da arte. Para A Coruña é unha honra 
ter sido testemuña primeira do seu infinito legado. Mais tamén, dacordo coa propia 
identidade da nosa cidade, motor desa rebeldía e universidalidade que caracterizou 
a Pablo Picasso.

A filatelia, disciplina recoñecida pola súa capacidade para capturar momentos signi-
ficativos, convértese nunha ponte entre a arte e a historia. Xa que non só se limita á 
colección de selos postais, senón que representa unha xanela única cara á cultura, 
a historia e a creatividade dunha sociedade. Cada selo conta unha historia e a través 
del, preservamos a esencia daqueles que como Picasso deixaron unha pegada imbo-
rrable na nosa cultura. 

Quero aproveitar esta ocasión para agradecer a todos os membros da Sociedade 
Filatélica da Coruña a súa dedicación para preservar a riqueza cultural e artística a tra-
vés da filatelia. E tamén por ter escollido este ano a Picasso, que volta á casa impreso 
para sempre neste catálogo para que o seu espírito creativo continúe inspirándonos 
a todos.

Inés Rey García
Alcaldesa da Coruña



3

EXPOSIC IÓN F ILATÉL ICA
Un xenio volve á casa

Este ano conmemoramos o cincuenta aniversario do falecemento dun dos máis des-
tacados xenios do século XX, Pablo Ruiz Picasso (1973 – 2023). O artista estivo vincu-
lado, na súa xuventude, coa nosa cidade, unha etapa, de catro anos, que o marcaría 
para sempre.

A Sociedade Filatélica da Coruña dedicou, desde a súa fundación, catro mostras, 
todas elas conmemorando diferentes aniversarios de feitos que marcaran a súa bio-
grafía. Ademais, as obras de Picasso foron motivo de numerosos selos de correos, 
e en especial a súa pomba para o cartel do primeiro Congreso Mundial pola Paz, 
celebrado en París o 20 de abril de 1949. O cartel deste encontro foi deseñado polo 
pintor andaluz a partir do debuxo dunha pomba, que se converteu nun dos símbolos 
máis utilizados para ilustrar diferentes emisións de selos en países de todo o mundo.

Polo tanto, a nosa Sociedade Filatélica non podía ser allea a este aniversario e montou 
unha exposición dedicada á pintura española, onde se mostran ademais de selos, 
cartas, documentos e libros todo iso relacionado co mestre. Para poder desenvolvela 
contamos con achegas de diferentes puntos de España, así como coas de membros 
da nosa sociedade.

Ao mesmo tempo, formando parte da exhibición, amósase o proxecto que presenta-
mos baixo o título de “UN XENIO VOLVE Á CASA” correspondente á “VII Convocatoria 
para a Cultura Inclusiva e accesible”, centrado no mesmo tema da exposición, e que 
nos permite difundir a creatividade dos participantes no devandito proxecto e dar 
visibilidade aos murais realizados por eles.

En fin, unha oportunidade para recordar a este xenio e pór en valor a filatelia en rela-
ción coa pintura, promovendo así a difusión da cultura na nosa cidade.

José Luís Rey Barreiro
Presidente da Sociedade Filatélica da Coruña

Saúda
Presidente da Sociedade 
Filatélica da Coruña

Comisións de traballo

Presidente José Luis Rey Barreiro

Vocais Consuelo Castro Rey
 Juan José de la Parte
 Francisco Dopico Fuentes
 Andrés García Pascual
 Antonio Lojo Pérez
 Miguel Ángel Maestro Arias
 Fernando Mariño Acebal
 Santiago Mosquera Galán
 Joaquín Ochoa Rodríguez
 José Recuna Carrasco
 Joaquín Rivera Lourido

Mataselos
conmemorativo

Emisións conmemorativas
da exposición

Mataselos conmemorativo

Material filatélico
Selo personalizado

Autor da ilustración: Gogue Rodríguez López

Medalla conmemorativa

Coleccións

José Luis Aragón Panés  Picasso y el Guernica. De las guerras a la paz 
 (clase abierta)
 

Juan Antonio Casas Pajares   Grandes obras de la pintura española
 (maximofilia)

Fernando López de Heredia  El gran Picasso 
y López de Arbina 

Celestino Díaz González      Vida y obra de Picasso

Rafael Raya Sánchez Picasso en la filatelia (su vida y su obra)

Joaquín Rivera Lourido Pintores españoles

Salón Picasso

Francisco Dopico Fuentes Cuando la filatelia suena a rock

Andrés García Pascual Clásicos sin dentar de España: 
 Defectos de impresión  

Antonio Lojo Pérez Devotos de unos colores

Américo Lópes Rebelo O mundo das aves visto a través da maximofilia

Miguel Maestro Arias Europa (1987-89)

Fernando Mariño Acebal Uniformes Militares Españoles

Andrés Mosquera Galán La cruz roja

Santiago Mosquera Galán Mariposas del continente africano

Joaquín Ochoa Rodríguez Navidad

José Recuna Carrasco La Coruña base de Paquebotes (1902 -1929)

José Luis Rey Barreiro Casa real de Mónaco

Salón Sociedade

Do barrio materno do Perchel en Málaga á Pescaría coruñesa. O periplo vital de 
Pablo Ruíz Picasso leva os cambios da arte contemporánea na súa maleta e na 
súa paleta. 1891 é o ano de chegada á cidade ártabra. Uns corenta mil habitan-
tes están experimentando unha tormenta de transformacións e esta familia vai 
habitar nunha das mudanzas máis evidentes na pel das cidades europeas na 
segunda metade do século XIX. Cando os Ruíz Picasso chegan na dilixencia que 
os trae desde a –hoxe desaparecida, pero na altura nova– Estación do Norte atra-
vesarán unha zona de entullo que percorre a península herculina do porto á praia. 
É a muralla da Pescaría, está sendo derribada para erguer o ensanche burgués 
no que experimentará este eterno enfant terrible da plástica contemporánea.

As vilas mudan ao abeiro de ideas rexeneracionistas, paseniño van procurando 
a mellora da calidade de vida da poboación, apertura de espazos, melloras na 
hixiene tanto a nivel urbano como nos novos edificios. A arquitectura en todas 
as súas vertentes dá resposta a estas necesidades e créanse infraestruturas es-
pecíficas como lavadoiros. En realidade estamos seguindo un ronsel que se vén 
consolidando desde séculos atrás. A ilustración, o espírito humanista deixou as 
nosas vilas engalanadas de fontes narradas cheas de historias mitolóxicas e sim-
boloxías diversas. A pintura, como testemuña e impulsora destes cambios faise 
eco a través do costumismo da forma de vida do pobo. Pinceis que non dubidan 
en captar o cotián das clases populares ao tempo que fan denuncia e experimen-
tan con rupturistas formas de representación. 

Picasso crece nese ambiente pictórico cun pai no que se vai apoiar para coller 
impulso no desenvolvemento da súa plástica: o ambiente cultural da arte do úl-
timo terzo do século XIX. Un ambiente no que conviven avances tecnolóxicos 

O nacemento dun xenio 
na cidade de cristal

Patricia Angulo e Carmela Galego

abraiantes con formas de vida ancestrais.  Non deixa de ser curioso que a casa 
na que van vivir os Ruíz Picasso tiña xa cisterna propia, pero había que enchela 
con auga da fonte. Dicotomías do tempo.

A CORUÑA DO XIX

A Coruña de 1890 cabalga entre o tradicional e a modernidade. Nestes anos, os 
de maior cambio, a cidade ten un territorio de apenas oito quilómetros cadrados, 
os seus límites chegan a San Roque da Afora e por outro lado, o linde márcao 
a desembocadura do río Monelos. Neste territorio Picasso desenvolverá o seu 
xenio, e retratará a imaxe da cidade nos seus pequenos cadernos de debuxo. 
Case 40 000 habitantes percorrerán as mesmas rúas que a familia Picasso neses 
anos. Moitos deles visitarán os circos e os espectáculos que chegan á cidade 
e se instalan na praza da Palloza ou nos xardíns de Méndez Núñez onde os 
acróbatas e trapecistas farán o deleite da rapazada. No Circo coruñés da Mariña 
estrearase meses despois da marcha de Picasso o invento do cinematógrafo por 
primeira vez en Galicia. A Cidade Alta, a Pescaría e o novo barrio do Ensanche, 
máis aló o Camiño Novo e as hortas do Garás. O barrio de Santa Lucía érguese 
ben cedo para acoller os traballos máis duros, os desenvolvidos no porto e nas 
fábricas. A praza de María Pita xa é unha realidade aínda que non está rematada 
polo edificio consistorial que se converterá no símbolo da cidade moderna.

Hoxe paseamos as mesmas rúas que Picasso, e escoitamos as pegadas que 
deixaron eses anos no teatro Principal e nas rúas Real e Santo André, nos Can-
tóns, na praza de Pontevedra, no parque de Santa Margarita, no Camiño Novo. 
Mais non sempre vemos aquilo que viron os seus ollos: o río, as fontes, os la-
vadoiros, o peirao... a vida da cidade que o neno Picasso retratou para sempre.

CRECENDO NA ÉPOCA DO OPTIMISMO COS AVANCES TECNOLÓXICOS

Agardando á quenda é o título dunha das obras temperás de  Pablo Ruíz. Un de-
buxo a lapis que fai durante a súa etapa formacional na Coruña. O novo instituto 
de Segundas Ensinanzas acababa de entrar en funcionamento cando a familia 
chega á Coruña. Desde mediados da década de 1860  a institución atopábase 
no antigo pazo de Camarasa na rúa Ferrerías da Cidade Vella. Co derribo das 



12

EXPOSIC IÓN F ILATÉL ICA
Un xenio volve á casa

murallas da Pescaría aprovéitanse eses novos espazos baleirados do chan urba-
no para erguer o ensanche burgués. É un fenómeno que está acontecendo en 
toda Europa. A Ringstrasse de Viena, por exemplo, que se constitúe como esa rúa 
anel substituíndo a antiga muralla. Vivendas burguesas, que axuden a sufragar os 
gastos entre os que hai que contemplar a construción de novos edificios institucio-
nais. Na Coruña dáse a singularidade de ter tido non unha, senón dúas murallas. 
Nos terreos da máis antiga instálase o concello rodeado das vivendas da futura 
praza de María Pita. Ergueranse agora vivendas baseadas na galería cun deseño 
racional no rueiro e como edificio institucional ese novo edificio - escola de Belas 
Artes con dúas escaleiras monumentais. 

Cando a familia malagueña se instala na Coruña elixe esta nova zona de en-
sanche, unha zona que aínda se estaría configurando e nese proceso un Pablo 
adolescente conviviría co desmonte da muralla que rodea o seu fogar. O inmoble 
está próximo ao seu centro de ensino que tamén é o lugar de traballo do seu pai, 
precisamente aquel Instituto de Segundas Ensinanzas que veu a monumentalizar 
a zona. Novamente nos atopamos con esa curiosidade case dicotómica das con-
vivencias non só temporais, senón tamén relativas aos espazos.

O elegante edificio á beira dun lavadoiro que tamén é fonte. Este lavadoiro sería 
construído no ano 1866 e estaría localizado xa na zona perimetral da muralla. 

Neste plano de Barón 
de 1874 pódese ver 
en detalle como se 
relacionaba o lavadoiro 
coa muralla da Pescaría 
que se derriba para 
construír o ensanche 
burgués e o eixo das 
prazas de Ourense, 
Lugo e Pontevedra.

Entre este lavadoiro e o centro 
onde estuda Picasso hai unha 
pequena rampla que leva direc-
tamente cara o areal. Pechán-
doo, cara a que sería a Praza de 
Pontevedra habería unha peque-
na e coqueta fonte onde a po-
boación agarda a quenda para 
coller auga. Poboación entre a 
que se atopan as augadoras, e 
tamén a rapazada –e artistas do 
futuro– que acode ao instituto.

O segundo andar na Rúa Paio Gómez de José Ruíz e María Picasso é unha vivenda 
preparada para as novas comodidades que traerá o século XX. Como novidade na 
cidade ten un inodoro con cisterna propia. Pero á rede hidráulica aínda vai tardar uns 
anos en verse completamente configurada e as fontes seguen a ser de uso cotián. 

A MIRADA AO COTIÁN

Pablo está afeito a ver  esas mulleres dos oficios da auga doce que están tra-
ballando á beira de onde el comeza os seus estudos artísticos, e alí podería ter 
debuxado aquela moza augadora agardando a súa quenda.

Unha quenda, que en épocas estivais podía demorar demasiado tempo en chegar. 
A rapaza que debuxa Picasso é unha nena nova, posiblemente da mesma idade 
que el. Facémonos a pregunta de quen é a protagonista deste debuxo . O traballo 
de carrexar auga ás casas era un dos oficios máis precarizados de entre os servizos 
de carácter doméstico. Comezábase a unha idade moi temperá e era habitual que 
se tardase un tempo en conseguir unha sella propia. A sella é un dos elementos que 
debuxa o lapis de Pablo Ruíz seguindo o trazo impecable que o caracteriza cunhas 
liñas carnosas e volumétricas. Detallista nos tecidos do traxe de faena da rapaza e 
tamén no seu rostro, tanto na fisionomía como na psicoloxía, completamente co-
herente coa situación. É unha desas obras miúdas dun miúdo Pablo que lle amosa 
ao mundo que para formar parte dese grupo de artistas que desdebuxaron a arte 
dominaban absolutamente a arte do debuxo.

Fonte de Santa Catalina, 
preto da casa da familia Ruiz Picasso.

Outro debuxo valioso tanto na execución como no documento histórico é o 
desaparecido lenzo de Román Navarro no que se retrata unha escena costu-
mista do noso pequeno edificio do Caramanchón. Este pintor e militar coruñés 
profesionalmente relacionado con Xosé Ruíz dominaba un depurado clasicismo 
no compositivo e adoitaba fixarse en escenas militares e populares amosando 
un moi correcto dominio da plasmación da figura humana. Navarro recolle o bal-
bordo habitual na contorna  daquel lavadoiro-fonte do barrio da Pescaría. O que 
podemos hoxe contemplar é en realidade unha fotografía de Sellier sobre aquel 
lenzo desaparecido. Na escena vemos as mulleres agardando a quenda sentadas 
e parolando enriba das súas sellas. No plano intermedio esquerdo dous oficiais 
atenden a un pregoeiro cego no transo de recitar ás novas do xornal,  ao seu ca-
rón unha rapaza coa roupa decotío tradicional galega, auxíliao no seulabor. Outras 
mulleres realizando o oficio de lavar, retorcendo as teas nos caldeiros do primeiro 
termo ou tendendo no interior do pequeno lavadoiro de tres pías. O lavadoiro-fonte 
no que Picasso retratou ás mulleres galegas dos oficios da auga doce.

Fotografía sobre un lenzo en paradoiro descoñecido no que Román Navarro 
recollía a vida cotiá do lavadoiro do Caramanchón. Moi pretiño do Caramanchón 
na porta da torre de arriba, porta que levaría á rúa arterial noroccidental coruñesa 

de San Andrés. Perduraría  até que en 1896 se vaia a erguer no seu lugar 
o edificio das escolas da Guarda, no mesmo ano o arquitecto Pedro Mariño asina 

os planos para o lavadoiro do Orzán, un dos maiores e mellores lavadoiros
 que houbo na Galiza

Consérvanse no arquivo municipal coruñés as ordenanzas que mecanografadas 
penduraban no lavadoiro. Un regulamento que variaba segundo as necesidades 
do uso e de quen as usaba. A fonte-lavadoiro do Caramanchón anunciaba nunha 
táboa normas entre a que destacamos a prohibición sobre que augadoras e au-
gadores puidesen encher as súas sellas e recipientes nesa fonte, tan só podían 
facelo as criadas, criados ou a cidadanía. Este epígrafe podería así ser o que dea 
a razón a quen pensa que a rapaza con sella que Picasso debuxou formase parte 
do servizo doméstico dos Ruíz Picasso.  O seu inquieto lapis adoita inmortalizar 
nos seus numerosos cadernos a xente do común: unha táboa con mulleres no río 
lavando -o río Monelos?-, as de Betanzos “que así se lavan”. Mulleres da auga, 
doce e salgada.

COMEZANDO A DESTACAR

Pouco a pouco estes debuxos van trocando polo 
formato óleo. Nos óleos tamén gosta de rostros 
anónimos. Homes e mulleres nos que pousa a 
súa mirada. O famoso “Nena dos pés descalzos” 
da que nunca se desfaría. Pablo Ruíz,o fillo do 
pintor, está a piques de facer a primeira exposi-
ción da súa vida. 

A estancia na Coruña da familia Ruiz Picasso esta-
ba chegando a sú fin. En xaneiro de 1895 falece a 
irmá pequena do artista e os pais comezan a pen-
sar seriamente abandonar a cidade para empezar 
unha nova vida noutro lugar. A morte da irmá pro-
vocará en Pablo unha ansía por pintar, por plasmar 
en táboas, lenzos e cadernos a realidade da cida-
de na que está a vivir estes últimos meses. Retra-
tos de vellos, mulleres, nenas… a súa obsesión ten recompensa: o 21 de febreiro 
realiza a que será a súa primeira exposición nunha tenda de mobles da rúa Real. 

Dous estudos de cabeza que recibirán grandes eloxios por parte da prensa local 
“Non están mal debuxadas, o colorido é acertado e a entoación é bastante boa e 

“Rapariga com pés nus. 
1895”. Selo emitido en 1981 
por Santo Tomé e Príncipe.

todo elo resulta superior se se ten en conta a idade do artista”. Unha crítica que 
rematará cunha frase premonitoria “Continúe desa maneira e non dubide que 
alcanzará días de gloria e un porvir brillante”. Unha segunda exposición, ao mes 
seguinte, verificará eses eloxios ante o retrato “Esmoleiro con gorra”, con outra 
crítica positiva “A execución  denota verdadeira valentía, como se os pinceis, en 
vez de ser manexados por débil man, fosen pola dun pintor xa avezado”. Seis 
anos más tarde, o 24 de xuño de 1901 ofrece a súa primeira mostra en París.

MESTRES E REFERENTES

Fillo pródigo, ao que lle toca seguir os pasos do pai e superalo, un dos topos lite-
rarios máis abordados na narrativa que toca a figura de Picasso na Coruña. Xosé 
Ruíz era un pintor de oficio, tal como se entendía o oficio de pintor na segunda 
metade do século XIX. Pintura costumista con predilección pola pintura naturalis-
ta, sen procurar a experimentación lonxe dos marcos academicistas. Nas visitas 
á Casa Museo Picasso da Coruña adoita subliñarse a abundancia de pombas na 
temática de Ruíz pai, así como os continuos encargos ao fillo para que axudase 
na tarefa 

Román Navarro foi axudante de José Ruíz na aula de Adorno e Figura na Escola 
de Artes e Oficios coruñesa. Agás unhas poucas estancias en Madrid ou Barce-
lona a súa vida pasouna na Coruña. Combinou a súa carreira militar coa pintura 
onde destacou precisamente pola temática castrense nunha clara aposta polo 
academicismo máis correcto e interese na pintura de xénero onde plasmaba a 
sociedade da época. Obtivo a praza definitiva de profesor na Escola de la Llo-
tja en Barcelona onde marchou en 1895. Meses despois permutará a praza co 
propio Ruíz Blasco. A familia Picasso marcha para Barcelona e Román Navarro 
retoma a súa vida na cidade coruñesa.

Isidoro Brocos vai ser o primeiro gran acicate da modernidade para Picasso. 
A referencia máis pescudable na primeira etapa da plástica picassiana. Un es-
cultor con dominio do debuxo e as volumetrías que habitara o foco parisiense 
onde anos despois se catapultará a linguaxe das vangardas históricas por me-
dio de estilos como o cubismo co fundado por este neno que botou a andar 
artisticamente na nosa cidade.

Para un niño de 9 años, un viaje por 
mar, desde Málaga a La Coruña, era 
toda una aventura, y más si hay un 
temporal que les obligó, a él y a su 
familia, a desembarcar en Vigo, justo 
el 25 de octubre, día de su décimo 
cumpleaños y con ello la entrada en 
la adolescencia temprana.

Imágenes en la retina 
de un adolescente

Andrés García Pascual

Vigo, donde llegó el vapor desde Málaga.

De Vigo se trasladaron, todos, a Santiago, por ferrocarril. ¡Un tren!, todo era nove-
dad, la estación de Vigo, el viaducto de Redondela ¡qué alto!, la corta parada en 
Pontevedra y la llegada a la vetusta estación de Cornes, en Santiago.

Estación de FFCC de Vigo.

Tren en el viaducto sobre Redondela.

Estación de 
FFCC de 

Pontevedra.

Estación de FFCC de Cornes.

De Santiago a La Coruña se trasladaron en “La Ferrocarrilana”, una diligencia 
tirada por mulas, que los dejó delante del Hotel Ferrocarrilana, justo a la entrada 
de la calle Real, donde, aquel niño, triunfará cuatro años después.

Hotel Ferrocarrilana, esquina calle Real.

La Ferrocarrilana en La Coruña.

En La Coruña, la familia se instaló en el segundo piso del nº 14 de la calle Payo 
Gómez, cerca del lugar de trabajo del padre, como profesor de Dibujo de Adorno 
y Figura, y donde el niño irá a estudiar, la Escuela de Bellas Artes y el Instituto 
Da Guarda.

Instituto y 
Escuela de 

Bellas Artes 
Da Guarda.

Castillo de San Antón.

En los cuatro años que pasó en La Coruña, el niño se convirtió en un adolescente 
que sorprendía a Román Navarro, a Isidoro Brocos y a su propio padre, con su 
destreza con los lápices y pinceles. Realizó sus dos primeras exposiciones en un 
local de la calle Real, en febrero y marzo de 1895.

También en esta adolescencia experimentará los desasosiegos del primer amor, 
una “niña con pies descalzos”. El amor y el desamor, serán sentimientos que per-
cibirá a lo largo de toda su vida y que  influirán, de forma notable, en su obra.

Una ciudad nueva por explo-
rar, de un lado el puerto con 
un castillo ¡fantástico!, pero 
lo que a él le fascinaban eran 
Riazor y el Orzán, con un mar 
muy distinto al de su Málaga 
natal ¡que olas!, y al fondo una 
misteriosa construcción que, 
durante las puestas de sol, se 
convertía en “La Torre de ca-
ramelo”.

Torre de 
Hércules.

Oleaje en Riazor.

Aquel niño de 10 años, que llegó a La Coruña a finales de octubre de 1891, se 
llamaba Pablo, Diego, José, Francisco de Paula, Nepomuceno, María de los Re-
medios, Cipriano de la Santísima Trinidad, y se apellidaba Ruiz Picasso; un mala-
gueño, coruñés, barcelonés, parisino, UN GENIO UNIVERSAL.

(Excepto la foto del joven Picasso, 
todas las imágenes pertenecen a las colecciones del autor).

Tren saliendo 
de La Coruña, 
junto a la Ría 

del Burgo.

Estación de 
FFCC de 

La Coruña.

Se irá de La Coruña, a finales de abril, dejando en San Amaro a su hermana 
pequeña, Conchita, que había fallecido meses antes, y se lleva pinturas que le 
acompañarían toda su vida. Las últimas imágenes coruñesas, que quedarán en su 
retina, son las de la estación del FFCC y la Ría del Burgo.

O pasado día 14 de setembro tivo 
lugar no Salón de Plenos do Con-
cello da Coruña a entrega de me-
dallas e diplomas do proxecto “Un 
xenio volve á casa”, patrocinado 
pola Fundación EMALCSA (Empre-
sa Municipal de Augas da Coruña) e 
levado a cabo pola Sociedade Fila-
télica da Coruña coa colaboración 
de ASPRONAGA (Asociación pro 
persoas con discapacidade intelec-
tual), ASPERGA (Asociación galega 
de Asperger), sendo os seus usuarios 
os protagonistas.

Ó acto asistiron a Presidenta da Fundación EMALCSA e Alcaldesa de A Co-
ruña, a Vicepresidenta Concelleira de Igualdade, Benestar Social e Parti-
cipación, o Xerente da Fundación EMALCSA, e o Presidente da Sociedade 
Filatélica da Coruña, así como, representantes das institucións colaboradoras, 
os participantes coas súas familias, directivos da Sociedade Filatélica, artistas 
plásticos que colaboraron na realización dos murais e outros convidados.

Presidencia do acto: Dna. Inés rey Garcia, Presidenta da fundación Emalcsa e 
Alcaldesa da Coruña, Dna. Yoya Neira, Vicepresidenta da Fundación EMALCSA 
e Concelleira de Igualdade, Benestar Social e Participación e D. José Luis Rey 

Barreiro, Presidente da Sociedade Filatélica da Coruña.

EXPOSIC IÓN F ILATÉL ICA
Un xenio volve á casa

EXPOSIC IÓN F ILATÉL ICA
Un xenio volve á casa



26

EXPOSIC IÓN F ILATÉL ICA
Un xenio volve á casa

O tema do concurso era plas-
mar en senllas obras a figura 
do xenio da pintura españo-
la, Pablo Picasso, do que se 
conmemora o cincuentenario 
da súa morte, que se mostran 
na exposición anual a parte 
das coleccións filatélicas ex-
póñense de forma destacada 
os dous murais.

Acto seguido procedeuse á 
entrega de diplomas e meda-
llas a tódolos participantes e 
recordos para as institucións 
e artistas colaboradoras.

Algúns dos participantes 
recibindo o diploma 
e a súa medalla.

Foto de familia de autoridades, premiados, familiares e xurados. 

Os representantes das institucións no acto de posta en circulación 
do material filatélico.

Porteo é unha marca rexistrada

